
ARKIVA E LAJMEVE


[image: image1.jpg]ZBATIMI I MASAVE LIGJORE KUNDËR DUHANIT 

31-05-2011 – Prishtinë: Me rastin e 31 Majit – Ditës Botërore pa Duhan, OJQ Mileniumi i Ri dhe Universiteti ILIRIA mbajtën debatin me temën “Zbatimi i Masave Ligjore Kundër Duhanit”. Debati u mbajt në ambientet e universitetit. Në cilësinë e panelistëve folën Abdullah Klinaku këshilltar ligjor i ministrit të shëndetësisë, Genc Prelvukaj këshilltar  politik i ministrit të kulturës rinisë dhe sporteve, Dr. Jusuf Dedushaj nga Instituti Kombëtar i Shëndetit Publik, Dr. Hafiz Halili shef i inspektoratit sanitar në komunën e Prishtinës dhe Dr. Skënder Syla nga Organizata Botërore e Shëndetësisë, debatin e moderoi dhe udhëhoqi z. Arbër Reçi Sekretar i Përgjithshëm i Universitetit ILIRIA. 

Në fjalën e tij z. Klinaku foli për përpjekjet që po bënë Ministria e Shëndetësisë për të vënë në zbatim ligjin kundër duhan, punën e inspektorëve sanitar, bashkëpunimin me institucionet tjera shëndetësore dhe planet që ka MSH-ja në këtë drejtim. 

Ndërkaq z. Prelvukaj u fokusua në punën edukative që vazhdojnë të bëjnë për vite me radhë departamentet e ministrisë së kulturës. Ai potencoi se në kuadër të Departamentit të Rinisë është Sektori për Edukim që është i fokusuar në mbështetjen e OJQ-ve dhe të rinjve kundër dukurive negative. Ai premtoi përkushtimin e mëtejmë të MKRS-së në vetëdijesimin e të rinjve kundër duhanit dhe dukurive tjera negative. 

Më i ashpër në raport me institucionet dhe duhanpirësit u paraqit Dr. Jusuf Dedushaj Epidemiolog dhe profesorë në Fakultetin e Mjekësisë. Si njëri ndër profesionistët më të vjetër z. Dedushaj përmendi shifra dhe fakte konkrete për dëmet shëndetësore që vazhdon të shkaktoj duhani dhe kjo sidomos tek fëmijët. Ai përmendi edhe sukseset që megjithatë janë arritur me ligjin kundër duhanit, por nuk harroi të thotë që ligji vazhdon të zbatohet sa për të thënë dhe jo për të ruajtur shëndetin e njerëzve ashtu siç është qëllimi i tij. Profesor Dedushaj kritikoi edhe ministrinë e shëndetësisë dhe institucionet tjera për përpjekjet e pakta në luftë kundër duhanit. 

Ndërkaq Dr. Skender Syla nga OBSH përmendi shifra të vdekshmërisë në nivel të botës si pasojë e duhanit. Më pas ai përmendi kryeministrin turk, i cili u nderua me çmimin vjetor për mbështetjen dhe përpjekjet e vazhdueshme në luftë kundër duhanit. Shembuj të tillë do të duhej të vinin edhe nga politikanët tanë dhe kjo do të ndikonte edhe te shtresat tjera të shoqërisë. 

Më aktiv dhe entuziastë u paraqit Dr. Hafiz Halili shef i Inspektoratit Sanitar në Komunën e Prishtinës. Ai përmendi përpjekjet që ka bërë ky sektor për të zbatuar ligjin. Sipas tij në të gjitha institucionet publike është ndaluar pirja e duhanit, janë larguar bilboardet, reklamat dhe shitësit në vendet publike. Por, faktet dhe fotografitë nga përpjekjet e inspektorëve kundër shitësve dhe promovuesve të duhanit shkaktuan shumë pyetje dhe kritika në drejtim të tij. Studentët dhe organizatorët potencuan që çdo ditë hasin të rinj madje nën moshën 18 vjeçare që rrugës të ofrojnë ndërrimin e pakove të duhanit, të ofrojnë pako apo oferta të ndryshme. Por, z. Halili tha që përpjekjet e inspektoratit janë maksimale megjithë numrin e kufizuar të inspektorëve dhe angazhimet në fushat tjera. Ai potencoi se 5 qershori do të jetë edhe fundi i reklamuesve dhe shitësve publik. Sipas tij nga kjo datë inspektorët do të ndërmarrin aksione kundër atyre që nuk kanë ndarë fizikisht hapësirat, kundër atyre që reklamojnë, promovojnë dhe shesin në vendet publike dhe që nuk përfillin ligjin. Sipas tij do të shqiptohen vërejtje dhe gjoba bazuar në ligjin për duhan. 

Debati i zhvilluar në mes panelistëve, organizatorëve dhe studentëve u fokusua në pjesë të ndryshme të ligjit. z. Nehat Bllacaku nga Mileniumi i Ri përmendi disa nga faktet ku ligji është larg zbatimit. Në secilin dyqan pamja e parë është duhani. Përderisa ligji kërkon që hapësira e shitjes së duhanit në dyqane të jetë jo e dukshme për të gjithë dhe kjo hapësirë duhet të shërbej vetëm për shitjen e duhanit, aty duhet të këtë informata mjekësore për dëmet nga duhani, shitësve nuk ju lejohet të ju shesin duhan fëmijëve nën 18 vjet, raste ku duhani shitet përmes formave të vetëshërbimit (Aparate automatike), të cilat me ligj janë krejtësisht të ndaluara dhe raste të tjera. 

Ligji për duhanin është aprovuar në Kuvendin e Kosovës para disa viteve. Që nga ajo kohë janë arritur disa përparime sipërfaqësore, por mbetet ende shumë për të bërë. Sipas ligjit qeveria e Kosovës duhet të themeloj këshillin profesionist për kontrollin e duhanit. Por, sipas zyrtarëve megjithëse kishte një nismë për themelim gjërat kanë mbetur në fillet e nisura. Ndërsa kohë më parë edhe inspektorati i Sanitarisë ka kaluar nga MSH-ja në Agjencionin e Veterinës së Kosovës. Sipas ekspertëve gjërat kanë humbur koordinimin dhe MSH-ja duhet të kthej nën menaxhimin e vet këtë institucion që ka mjaft rendësi në luftën kundër duhanit. 

Ky debat është organizuar në kuadër të projektit “Kundër Duhanit për Shëndetin tonë” që implementohet nga OJQ Mileniumi i Ri dhe është sponsoruar nga Posta dhe Telekomi i Kosovës PTK dhe MKRS/DiR Sektori për Edukim. Në kuadër të projektit është duke u zhvilluar edhe studimi mbi zbatimin e masave ligjore anti-duhan. Mileniumi i Ri falënderon edhe një here donatorët dhe universitetin ILIRIA, pa të cilët mbajtja e debatit do të ishte e pamundur.  

REAGIM NDAJ  DËMTIMIT DHE THARJES SË QËLLIMSHME TË DRUNJVE NË SHESHIN “BILL KLINTON” !

28-02-2011 – Prishtinw: Aktivistët e organizatës sonë kanë vërejtur se si pasojë e gdhendjes mbi tokë, të tre drunjtë shumëvjeçar që ndodhen në sheshin “Bill Klinton” brenda rrethojës së Trafostacionit Prishtina3 35/10 Kw të KEK-ut janë tharë. Sipas informatave që ne kemi siguruar njëri nga punëtorët kujdestar të këtij trafostacioni ka gdhendur drunjtë vitin e kaluar dhe për pasojë janë tharë. 

Ky akt paraqet degradim të mjedisit dhe vandalizëm të qëllimshëm mjedisor. Ndaj këtij akti nuk ka reaguar asnjë institucion përgjegjës as nga niveli komunal dhe as aj qendror. Ne e dënojmë aktin e dëmtimit të këtyre drunjëve shumë vjeçar në pronën publike dhe kërkojmë nga organet përgjegjëse të komunës, ministrisë së mjedisit por edhe të KEK-ut  që të ndërmarrin hapat e nevojshëm për ndëshkimin e kryerësit të këtij akti. Në të njëjtën kohë kërkojmë që drunjtët e tharë të zëvendësohen me drunj të tjerë. Ky veprim do të duhej të tërhiqte vëmendjen e organeve përgjegjëse për mbrojtjen e mjedisit edhe për keq-menaxhimin e hapësirave publike dhe dëmtimin e përditshëm të tyre qoftë nga institucionet, kontraktorët apo personat e pa përgjegjshëm. 

Ky shesh është zhveshur nga gjelbërimi dhe drunjtë që posedonte deri në vitin e kaluar, ku me zgjerimin e sheshit janë prerë të gjithë drunjtët dhe është betonuar tërë hapësire  gjelbër. 

KOMUNA E PRISHTINËS VAZHDON TË INJOROJË KËRKESAT E QYTETARËVE PËR LARGIMIN E DJERRINËS DHE GJELBËRIMIN E HAPËSIRËS!

Indiferenca e komunës së Prishtinës, lidhur me kërkesën e qytetarëve për largimin e dheut të vendosur nga ana e Kompanisë Publike Komunale “Hortikultura”, vazhdon të krijoj pakënaqësi tek qytetarët. Kjo për faktin që dheu është vendosur në mes të blloqeve banesore. 

Gjatë fushatës parazgjedhore kjo kompani kishte filluar ri-gjelbërimin e hapësirave në mes të blloqeve banesore në lagjen Kodra e Diellit. Por, ky projekt nuk ishte përfunduar dhe për pasoj dhjetëra kamionë me dhe të zbrazur në mes të blloqeve 4 dhe 6 kanë mbetur të parrafshuar. Nga ky dhe janë krijuar kodrina dheu, duke dhënë pamje të keqe para banesave dhe duke pamundësuar lëvizjen e qytetarëve dhe lojën e fëmijëve. 

Me kërkesën e disa përfaqësuesve të hyrjeve, ne para dy muajsh i kemi drejtuar një kërkesë Drejtorisë së Urbanizmit, Ndërtimit dhe Mbrojtjes së Mjedisit, por vetëm para disa ditëve kjo drejtori është përgjigjur duke na porositur që kërkesën e njëjtë ta drejtojmë tek drejtoria e shërbimeve publike dhe ajo e inspekcionit. Ne e kemi dërguar të njëjtën kërkesë në këto drejtori, por nuk ka asnjë reagim. 

Qytetarët janë të indinjuar me mos gatishmërinë e komunës së Prishtinës për ta larguar këtë dhe për ta gjelbëruar këtë pjesë. “Jam i habitur me indiferencën dhe mos veprimin e organeve komunale. Kjo bëhet edhe më injoruese kur vetëm pak metra më larg jetojnë shumica e drejtorëve komunal”, thotë Ali Berisha nga Blloku 4. Ndërsa banorja A.L shprehet “Ne jemi në hallë, fëmijët tanë nuk kanë ku të dalin, kur dalin, kthehen të gjithë baltë nga uji i pistë që është krijuar”.  Sipas banorëve tani edhe qytetarët nga pjesë të ndryshme kanë filluar të hedhin dhe, dhe mbeturina duke përfshirë edhe mbetje të forta ndërtimesh. Mos reagimi i autoriteteve komunale për ta gjelbëruar këtë pjesë nuk ka justifikim dhe është argument se si komuna injoron kërkesat e qytetarëve dhe nuk merr parasysh fare interesat e tyre.  Kjo pasi komuna menaxhon me kompaninë e cila ka realizuar këtë projekt dhe ka vendosur këtë djerrinë. Nevojitet vetëm gatishmëri për të vepruar. Edhe sikur të mos ishte kërkesë e vazhdueshme e banorëve dhe interes i drejtpërdrejt i tyre, prezenca e kësaj djerrine i jep imazh të keq lagjes dhe veçanërisht autoriteteve gjegjëse. Edhe një here kërkojmë nga komuna e Prishtinës që të ndërmarr masa urgjente për largimin e këtij dheu dhe gjelbërimin e hapësirës në mes të këtyre blloqeve. 

 

U ZËVENDËSUAN KRYESUESI I BORDIT DHE MENAXHERI I PROJEKTEVE TË OJQ-SË!

Në takimin e radhës vjetor të themeluesve të OJQ-së, u zëvendësuan Kryesuesi i  Bordit z. Faton Morina dhe në vend të tij u.d i Kryesuesit u emërua z. Azem Balaj Ekonomist. Po ashtu në këtë takim u lirua nga pozita e Menaxherit të Projekteve z. Bardh Ales, pasi që z. Ales ka angazhime shtesë në vendin e tij. Në vend të tij u emërua u.d e Menaxherit të Projekteve znj. Teuta Rexhepi e cila një herit është edhe Ass ekzekutive, deri në emërimin e Menaxherit. 
 Të dy të liruarit nga pozita u falënderuan për kontributin e dhënë dhe se bashkëpunimi do të vazhdoj. Në këtë takim janë shqyrtuar edhe raporti vjetor i 2009, të cilin e prezantoi Drejtori Ekzekutiv dhe u prezantuan edhe ndryshimi i logos dhe një sërë dokumentesh dhe nismash tjera. 

Prishtinë, 17.05.2010
NË DURRËS U MBAJT PUNËTORIA "TRANSFORMIMI I SYNIMEVE DHE OBJEKTIVAVE STRATEGJIKË NË MASA, PROGRAME DHE PROJEKTE KONKRETE"
Më 16 deri më 18 Mars 2010, në Durrës u mbajt punëtoria "Transformimi i Synimeve dhe Objektivave Strategjikë në Masa, Programe dhe Projekte Konkrete". Në këtë punëtori mori pjesë drejtori ekzekutiv i OJQ-së Mileniumi i Ri Nehat Bllacaku. Punëtoria është organizuar nga Agjencia e Zhvillimit Rajonal – Qendër AZHR. Në punëtori morën pjesë zyrtar nga komuna e Prishtinës, Fushë Kosovës, Drenasit, Podujevës dhe Kastriotit, përfaqësues nga OJQ-të rajonale, biznese dhe ekspert të zhvillimit. Punëtoria kishte për qëllim identifikimin e projekteve konkrete bazuar në strategjinë rajonale të zhvillimit. Pjesëmarrësit punuar në tri grupe dhe identifikuan, prioritetet, projekteve dhe masat që duhet të ndërmerren për shndërrimin në projekte dhe programe konkrete. AZHR-Qendër është agjenci e zhvillimit rajonal të regjionit qendër, projekti është mbështetur nga Komisioni Evropian dhe si e tillë agjencia ka për qëllim identifikimin e prioriteteve dhe krijimin e bashkëpunimit të qëndrueshëm në mes të komunave të këtij regjioni me qëllim të zhvillimit të zonës. Pjesëmarrësit në këtë takim janë njëherit edhe pjesëmarrës në hartimin e strategjisë rajonale të AZHR-së. 

Për më tepër mund të gjeni në: http://rdacentre.org/ 

Themelohet Këshilli Kundër Procesit Gjyqësor ndaj Albin Kurtit (KKPGJAK)!
11.02.2010: Sot në Prishtinë u themelua Këshilli Kundër Procesit Gjyqësor ndaj Albin Kurtit (KKPGJAK). Themeluesit e këshillit që janë OJQ-të, shoqatat dhe organizatat të tjera të shoqërisë civile, lëshuan një deklaratë ku kërkohet: 
-     Të mbyllet procesi gjyqësor kundër Albin Kurtit sepse e dëmton demokracinë dhe të drejtat e njeriut në Kosovë;

- Të fillohet një proces i pavarur hetimi (qoftë edhe ndërkombëtar) për ngjarjet e 10 shkurtit 2007 në mënyrë që të zbulohet përgjegjësia penale për vrasjen e Arben Xheladinit dhe të Mon Balajt, si dhe për plagosjen dhe lëndimin e 80-të personave të tjerë;

- Institucionet e Kosovës, Kryetari, Qeveria dhe posaçërisht Kuvendi i Republikës së Kosovës, si dhe Avokati i Popullit të bëjnë presionin e duhur ndaj misioneve ndërkombëtare në Kosovë për mbylljen e këtij procesi gjyqësor si dhe të iniciojnë procedurat për fillimin e hetimit të vrasjeve të 10 shkurtit të vitit 2007.

- Këshilli Evropian, Parlamenti Evropian, Këshilli i Evropës, OSBE-ja, Komisariati i Lartë i OKB-së për të Drejta të Njeriut si dhe nga organizatat ndërkombëtare jo-qeveritare që merren me mbrojtjen e të drejtave të njeriut të ndikojnë që ky proces të mbyllet, dhe njëkohësisht të bëjnë presionin e duhur që të fillojnë hetimet për vrasjet e protestuesve më 10 shkurt 2007. 

Këshilli ka nisur nënshkrimin e një peticioni kundër procesit. Peticioni është shtrirë në të gjithë Kosovës dhe po realizohet nga aktivistë të shoqërisë civile, organizatat e ndryshme dhe të rinj të tjerë.
Deri më tani këshillit ju kanë bashkuar më shumë se 60 organizata nga Kosova dhe diaspora, ndërkohë që këshill kundër procesit është themeluar edhe në Tiranë dhe Shkup.

  

Themelues të këshillit janë: Rrjeti i Grave të Kosovës, Qendra për të Drejtat e Njeriut e Universitetit të Prishtinës, Çohu, Lëvizja Fol, Instituti i Prishtinës për Studime Politike (PIPS), Forumi për Iniciativë Demokratike (FID), Alter Habitus, Shoqata e ish të Përndjekurve Politikë, Emancipimi Civil Ma Ndryshe, Fondacioni për Iniciativë Demokratike (FDI), Mileniumi i Ri, Syri i Vizionit, Shoqata Kosovare për të Drejta të Njeriut dhe të Fëmijëve (KAHCR), Qendra për Trajnime dhe Studime Gjinore (QTSGJ), Qendra për Politika dhe Avokim, Qendra Kosovare për Bashkëpunim Ndërkombëtar (KCIC), Iniciativa për Progres (INPO), OJQ Prosperitet, KVRL, KPAM, Vizioni i Ardhmërisë, KVRL Prizren, Vajzat Sot, YC Fushe Kosove, Arnika, Rrjeti Rinor, OJQ Zana, KPA Dragash, Qendra Rinore, Këshilli Rinor i Rahovecit, Qendra Rinore – Viti, Liria, Syri i Rinise, Rrejti i OJQ-ve te Shtërpcës, Hareja, Eko-vizioni, Mekuli Press dhe Horizonti Urban Rinor.

KOSOVA SHËNOI 12 GUSHTIN, DITËN NDËRKOMBËTARE TË RINISË                                                                      
Nën patronatin e Ministrisë së Kulturës Rinisë dhe Sporteve, Departamentit të Rinisë OJQ “Mileniumi i Ri” ka realizuar një sërë aktivitetesh për nder të kësaj dite. Aktivitetet kryesore janë mbajtur në Prishtinë, ndërkohë që aktivitete janë mbajtur edhe në qytete dhe vende tjera, si në Mitrovicë, Gjilan, Bogaj të Pejës dhe në qendrat rinore multietnike. Në sheshin “Nëna Terezë”, janë mbajtur aktivitetet kryesore. Panairi i rinisë, ku OJQ-të, qendrat rinore dhe organizatat tjera kanë prezantuar veprimtarinë dhe punën e tyre para vizitorëve të shumë, dhurimi vullnetar i gjakut është mbajtur po në këtë shesh, ku shumë të rinj janë shtrirë në shtretër për të dhuruar gjak në mënyrë vullnetare, më pastaj është hapur ekspozita me fotografi. Fotografi nga aktivitetet e ndryshme rinore, punës vullnetare dhe të tjera janë prezantuar në këtë ekspozitë që ka zgjuar interesimin e shumë vizitorëve, më pastaj një grup të rinjsh kanë pikturuar në ambient të hapur para Teatrit Kombëtar. I tërë manifestimi është përcjell me muzikë, përmes autobusit të shërbimeve rinore të DiR, që këtë vit menaxhohet nga OJQ “Western Perspective”. Ndërsa në hotel “Baci” është prezantuar raporti ”Orientimi i të rinjve në jetë”, në kabinetin e sekretarit të MKRS është mbajtur debati ndërinstitucional kundër-trafikimit, në Mitrovicë është mbajtur konferenca për të ardhmen e rinisë, në Gjilan është hapur qendra “Dëgjo rinin”, në Bogaj të Pejës vazhdon të jetë i hapur kampi multietnik dhe në orën 18 00 në radio “Kosova” është mbajtur debati “Dita Ndërkombëtare e Rinisë” moderuar nga Labinot Berisha, ku merrnin pjesë Drejtori i DiR z. Fatmir Hoxha dhe Drejtori Ekzekutiv i OJQ-së “Mileniumi i Ri” z.Nehat Bllacaku. Në sheshin “Nëna Terezë” aktivitetet dhe të rinjtë i kanë vizituar sekretari i përhershëm i MKRS-së z. Salih Morina, Drejtori i Departamentit të Rinisë në MKRS z. Fatmir Hoxha, zyrtarja për rini në Komunën e Prishtinës z. Zoja Krasniqi, zyrtarët tjerë të DiR znj. Mirushe Emini, z.Kreshnik Xharra, z.Ilir Hoxha dhe z.Alban Berisha. Aktivitetet janë përcjell dhe nga mediet elektronike (TV dhe radio) dhe mediet e shkruara, gazetat. 

Projekti për Ditën Ndërkombëtare të Rinisë është financuar nda Departamenti i rinisë, pranë Ministrisë së Kulturës. Projekti është realizuar nga OJQ “Mileniumi i Ri” dhe gjithashtu është mbështetur edhe nga Komuna e Prishtinës/sektori për rini, kompania “UJË RUGOVE”, kompania “ALGIDA” dhe “BONUS BONITA”. MR/staff2009 

U mbajt tryeza ”Duhani tek të rinjtë-familja dhe shoqëria” 
10.07.2009: Sot në Qendrën e Kulturës në Fushë Kosovë, u mbajt tryeza e rrumbullakët ”Duhani tek të rinjtë-familja dhe shoqëria”. Tryeza ishte takim përmbyllës i fushatës një muajsh kundër duhanit që MR ka realizuar në Fushë Kosovë. Në tryezë ishin ftuar drejtorë të drejtorisë së arsimit dhe rinisë, shëndetësisë dhe integrimeve evropiane, OJQ lokale, drejtorë të shkollave, prindër dhe nxënës. Fjalën hyrëse e paraqiti z. Nehat Bllacaku drejtor ekzekutiv i MR-së. Ai foli për projektin, aktivitetet, vështirësitë dhe të arriturat. Më pastaj znj. Ardiana Osmani paraqiti të dhënat e anketës më qytetarët e Fushë Kosovës në lidhje me duhanin. Ndërsa znj. Fatlinda Bajqinca, drejtore e drejtorisë së integrimeve në këtë komunë foli për këtë problem. Ajo e paraqitigjendjen e pirjes së duhanitsi tejet alarmante, sidomos të të rinjtë. “Duhani në komunën tonë pihet kudo, shembuj për këtë janë të gjitha institucionet publike, brenda të cilave askush se ndalon pirjen e duhanit”. Në tryezë folën edhe prindër të nxënësve, nxënës dhe pjesëmarrës të tjerë. Njëra ndër momentet e debatit ishte edhe rasti ku fëmijët shpalosën përvojën e fituar në debatet e MR-së gjatë këtyre javëve. 

Në përfundim të takimit u shpërndan fanella (maica) me mbishkrimin e fushatës për nxënësit dhe për kamerierët në disa prej lokaleve ku frekuentojnë të rinjtë. Në përfundim të tryezës dhe të gjitha aktiviteteve tjera, fëmijët, mësimdhënësit, qytetarët tjerë dhe organizatorët kanë nxjerrë përfundimet: 

1. Ndalimi i pirjes së duhanit në institucionet publike (komunë, shkolla, drejtori, qendrat e mjekësisë familjare dhe të tjera); 

2. Rritja e vetëdijesimit të të rinjve nga ana e prindërve, mësimdhënësve dhe rrethit shoqëror; 

3. Ndalimi i pirjes së duhanit në hapësirat publike, ndalimi i reklamimit të duhanit në media, në reklama të dukshme në pjesë të ndryshme dhe brenda dyqaneve; 

4. Themelimi i një njësie të monitorimit dhe parandalimit të duhanit brenda komunës së Fushë Kosovës; 

5. Nxjerrja e një rregulloreje që ndalon pirjen e duhanit në institucionet publike, reklamimin e tij dhe aspekte të tjera kundër duhanit; 

